
நாரகிக்ரு’தஶ்ரீந்ரு’ஸிம்ஹஸ்தோத்ரம்

ஶ்ரீக³ணேஶாய நம:॥
ஓந்நமோ ப⁴க³வதே தஸ்மை கேஶவாய மஹாத்மநே ।
யந்நாமகீர்தநாத்ஸத்³யோ நரகாக்³நி: ப்ரஶாம்யதி ॥ 1॥
ப⁴க்தப்ரியாய தே³வாய பரஸ்மை ஹரயே நம: ।
லோகநாதா²ய ஶாந்தாய யஜ்ஞேஶாயாதி³மூர்தயே ॥ 2॥
அநந்தாயாப்ரமேயாய நரஸிம்ஹாய தே நம: ।
நாராயணாய கு³ரவே ஶங்க²சக்ரக³தா³ப்⁴ரு’தே ॥ 3॥
வேத³ப்ரியாய மஹதே விக்ரமாய நமோ நம: ।
வராஹாயாப்ரதர்க்யாய வேதா³ங்கா³ய மஹீப்⁴ரு’தே ॥ 4॥
நமோ த்³யுதிமதே நித்யம் ப்³ராஹ்மணாய நமோ நம: ।
வாமநாய ப³ஹுஜ்ஞாய வேத³வேதா³ங்க³தா⁴ரிணே ॥ 5॥
ப³லிப³ந்த⁴நத³த்தாய வேத³பாலாய தே நம: ।
விஷ்ணவே ஸுரநாதா²ய வ்யாபிநே பரமாத்மநே ॥ 6॥
சதுர்பு⁴ஜாய ஶுத்³தா⁴ய ஶுத்³த⁴த்³ரவ்யாய தே நம: ।
ஜாமத³க்³ந்யாய ராமாய து³ஷ்டக்ஷத்ராந்தகாரணே ॥ 7॥
ராமாய ராவணாந்தகாய நமஸ்துப்⁴யம் மஹாத்மநே ।
அஸ்மாநுத்³த⁴ர கோ³விந்த³ பூதிக³ந்தி⁴ந்நமோऽஸ்து தே ॥ 8॥
ஸ்தோத்ரமேதத்படே²த்³யஸ்து நிரயாந்முச்யதே ச ஸ: ।
நாஸ்த்யத்ர ஸம்ஶய:ஸ்வல்ப: ப்ரத்யஹம் பாட²மாசரேத் ॥ 9॥
இதி ஶ்ரீந்ரு’ஸிம்ஹபுராணே நாரகிக்ரு’தம் ஶ்ரீந்ரு’ஸிம்ஹஸ்தோத்ரம் ஸம்பூர்ணம் ।
நரஸிம்ஹபுராண । அத்⁴யாய 8/32-39॥

